
Arolwg Ar-lein Cofnodi Enwau Lleoedd
Hysbysiad Preifatrwydd 
Mae Llywodraeth Cymru yn creu tudalen ar wefan MapDataCymru i gofnodi enwau lleoedd yng Nghymru.
Ar hyn o bryd, mae yna enwau Cymraeg a hanesyddol yn bodoli nad ydynt yn ymddangos ar fapiau ar-lein. Bwriedir i’r arolwg hwn lenwi’r bylchau yn ein gwybodaeth am enwau lleoedd yng Nghymru, gyda phwyslais penodol ar enwau lleoedd Cymraeg a rhai hanesyddol. Rydym yn gwneud hyn er mwyn gwella pa mor gywir a chyflawn yw ein setiau data mewn perthynas ag enwau lleoedd yng Nghymru, gyda’r nod o rannu’r wybodaeth a gesglir gyda phrosiectau a weithredir gan bartneriaid, a fydd yn gallu defnyddio’r data i wella’r hyn a gynigir ganddynt i’r cyhoedd.   

Sail gyfreithiol dros brosesu
Llywodraeth Cymru fydd y rheolydd data ar gyfer unrhyw ddata personol a ddarperir gennych drwy’r arolwg hwn. Byddwn yn prosesu'r wybodaeth fel rhan o'n tasg gyhoeddus a'r awdurdod swyddogol a freiniwyd ynom i gyflawni rôl a swyddogaethau craidd Llywodraeth Cymru.
 
Pa wybodaeth bersonol y byddwn yn ei chadw?
Mae’r wybodaeth bersonol a gesglir ac a ddelir gennym yn cynnwys:
· Enw.
· Cyfeiriad ebost.
· Ffotograffau (os ydych yn llwytho ffotograff i fyny sy’n cynnwys eiddo rhywun arall, rhaid i chi gael eu caniatâd yn gyntaf). 

Sut ydym yn defnyddio’ch data personol?
Bydd Llywodraeth Cymru yn defnyddio’ch data personol i’n helpu i weithredu ein polisïau o safbwynt y Gymraeg a’r amgylchedd hanesyddol. Fe allai hyn gynnwys cysylltu â chi er mwyn:
· Holi am ragor o fanylion am enw lle rydych wedi’i gofnodi drwy’r wefan, er enghraifft:
· gwybodaeth am darddiad yr enw
· gwybodaeth am pryd y cofnodwyd yr enw gyntaf 
· union leoliad yr endid a enwir, e.e. os yw’n cwmpasu ardal mwy o faint

Mae cymryd rhan yn yr arolwg yn gwbl wirfoddol. Serch hynny, rydym yn fawr werthfawrogi’ch cyfranogiad am y bydd eich gwybodaeth yn ein helpu i gael darlun manylach o’r dirwedd enwau lleoedd yng Nghymru. 

Dylech hefyd fod yn ymwybodol o’n cyfrifoldebau o dan ddeddfwriaeth Rhyddid Gwybodaeth.

Cynhelir yr arolwg enwau lleoedd hwn ar wefan MapDataCymru, sy’n eiddo i, ac a weithredir gan, Lywodraeth Cymru. Gellir gweld Hysbysiadau Preifatrwydd ychwanegol sy’n berthnasol i MapDataCymru ar eu gwefan.     

Gyda phwy y byddwn yn rhannu’ch gwybodaeth?
Rhennir y data a gesglir drwy’r arolwg gyda phrosiectau eraill a ariennir gan Lywodraeth Cymru, sef:
· Y Rhestr o Enwau Lleoedd Hanesyddol Cymru, prosiect a gynhelir ar ran Gweinidogion Cymru gan Gomisiwn Brenhinol Henebion Cymru
· Mapio Cymru / Open Street Map (Orchard Data CIC)
· Wicipedia Cymru (Llyfrgell Genedlaethol Cymru)
Efallai y rhennir ffotograffau gyda Wicipedia, i’w defnyddio mewn erthyglau am yr enwau a gofnodir. 

Caiff eich manylion cyswllt eu rhannu gyda’r prosiectau uchod at ddibenion casglu neu wirio data yn unig. Ni fyddant yn cael eu cyhoeddi. 
Efallai y byddwn hefyd yn rhannu data geoleoliad ac enwau lleoedd a ddarperir drwy’r arolwg (ac eithrio ffotograffau, enwau cyfranogwyr a chyfeiriadau ebost) gyda sefydliadau eraill at ddibenion cartograffig. 

Am ba hyd y cedwir eich manylion 
[bookmark: _Hlk184824481]Bydd eich manylion personol yn cael eu cadw ar systemau TG diogel Llywodraeth Cymru am hyd at 2 flynedd, yn unol â pholisi cadw Llywodraeth Cymru, yna byddant yn cael eu dileu mewn ffordd ddiogel. Mae’n bosibl y byddwn yn dileu’r wybodaeth cyn hynny os nad yw’n cael ei defnyddio mwyach.

Eich hawliau 
[bookmark: _Hlk187304135][bookmark: _Hlk187304113]O dan y ddeddfwriaeth diogelu data, mae gennych yr hawl:
· i wybod am y data personol y mae Llywodraeth Cymru yn eu cadw amdanoch, a’u gweld
· i’w gwneud yn ofynnol inni gywiro gwallau yn y data hynny
· i wrthwynebu neu gyfyngu ar brosesu’r data (mewn rhai amgylchiadau)
· i ofyn (mewn rhai amgylchiadau) inni 'ddileu' eich data
· i gludadwyedd data (mewn rhai amgylchiadau)
· i gyflwyno cwyn i Swyddfa’r Comisiynydd Gwybodaeth (ICO), sef ein rheoleiddiwr annibynnol ar gyfer diogelu data.
 
Cysylltu
Os bydd gennych unrhyw gwestiynau am y prosiect ymchwil hwn, cysylltwch ag:
Is-adran Cymraeg 2050    
Parc Cathays, Caerdydd, CF10 3NQ
Ebost: Cymraeg2050@llyw.cymru 

I gael rhagor o fanylion am yr wybodaeth y mae Llywodraeth Cymru yn ei chadw ac am y defnydd a wneir ohoni, neu os ydych am arfer eich hawliau o dan GDPR y DU, cysylltwch â:
Swyddog Diogelu Data
Llywodraeth Cymru
Parc Cathays, Caerdydd, CF10 3NQ
Ebost: Swyddogdiogeludata@llyw.cymru

Swyddfa'r Comisiynydd Gwybodaeth 
Wycliffe House, Water Lane, Wilmslow, Cheshire, SK9 5AF
Ffôn: 0303 123 1113

